
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
কথামালা




ঘৃণা করিয়া ও গালাগালি দিয়া, ময়ুরের দলে মিলিতে গিয়াছিলি; সেখানে অপদস্থ হইয়া, আবার আমাদের দলে মিলিতে আসিয়াছি। তুই অতি নির্ব্বোধ ও নির্লজ্জ। এইরূপে যথোচিত তিরস্কার করিয়া, তাহারা সেই নির্ব্বোধ দাঁড়কাককে তাড়াইয়া দিল।

 যাহার যে অবস্থা, সে যদি তাহাতেই সন্তুষ্ট থাকে, তাহা হইলে তাহাকে কাহারও নিকট অপদস্থ ও অবমানিত হইতে হয় না।



	
কতকগুলি—কতিপয়, কিছু।
পাখা—ডানা, পক্ষ।
নীচ-অধম, জঘন্য।
উপহাস-ঠাট্টা, বিদ্রূপ। 
ঘৃণা—অবজ্ঞা, অশ্রদ্ধা, অনাদর। 
 নির্লজ্জ—লজ্জাহীন, বেহায়া।
তিরস্কার—ভর্ৎসনা, লাঞ্ছনা। 
অপদস্থ—অনাদৃত, অবমানিত।


	
	
বিবেচনা করিল-ভাবিল।
সুশ্রী—সুন্দর, মনোহর।
বিশ্রী-কুৎসিত, কদাকার।
 অহঙ্কার-গর্ব্ব, দেমাক।
 নির্ব্বোধ—মূর্খ বোকা।
যথোচিত—উচিতমত। 
 সন্তুষ্ট—আনন্দিত, খুসী।
অবমানিত—অপদস্থ।


	














শিকারী কুকুর।




 এক শিকারীর একটি অতি উত্তম শিকারি কুকুর ছিল। তিনি যখন শিকার করিতে যাইতেন, কুকুরটি সঙ্গে থাকিত। ঐ কুকুরের বিলক্ষণ বল ছিল, শিকারের সময় কোন জন্তুকে দেখাইয়া দিলে, সেই জন্তুর ঘাড়ে এমন কামড়াইয়া ধরিত, যে, উহা আর পলাইতে পারিত না।
যত দিন তাহার শরীরে বল ছিল, সে এইরূপে আপন প্রভুর যথেষ্ট উপকার করিয়াছিল।

